
KUMTESË PËR SHTYP  
20 milion dollarë për Ndërrmarje të vogla dhe të mesme dhe për 
efikasitetin energjik 
 
USAID Maqedoni për herë të parë po fut dy Garanci portofoli të huazimeve të Development 
Credit Authority -DCA (Autoritetit për zhvillim të Kreditit) me shumë të përgjithshme prej 20 
milion dollarë amerikan për të mbështetur zgjerimin e Ndërmarrjeve të vogla dhe të mesme 
(NVM), efikasitetin energjik dhe projekteve të tjera për infrastrukturë në komuna. Për të zbatuar 
këtë program garancie, USAID ka nënshkruar sot marrëveshjen për partneritet me UNIBANKA 
dhe NLB Lizing. 
 
“Garancia DCA do të luaj rol të rëndësishëm në mobilizimin e financimit privat për industri të 
ndryshme dhe për komuna për të nxitur rritjen ekonomike vendore,” tha Ambasadorja 
Millovanoviç në fjalimin e saj.  
 
NVM DCA skema është e dizajnuar për të siguruar qasje tek kapitali punues dhe investues për 
kompani në industri të ndryshme të cilat dëshirojnë të zgjerojnë operacionet e tyre apo 
mundësitë e tregut. USAID beson se kjo lehtësi do të ndihmojë që të bëjë firmat e sektorit privat 
në Maqedoni më konkurruese në tregun e vendit dhe atë global.  
 
Skema e DCA për Efikasitet të energjisë është e dizajnuar për të siguruar financimin për 
efikasitet të energjisë dhe projekte të tjera për zhvillim të infrastrukturës në komuna. Me fazën e 
dytë të decentralizimit, 42 komuna janë kualifikuar dhe tani janë në gjendje të marrin hua nga 
institucionet private financiare. Veç kësaj, kompanitë për shërbime të energjisë (ESCO) janë 
formuar dhe janë në pozitë të fortë për të zbatuar projekte për efikasitet të energjisë në emër të 
komunave, veçanërisht të atyre që nuk janë në mundësi të huazojnë. USAID beson se kjo 
lehtësi siguron një bazë për të themeluar dhe zhvilluar marrëdhënie të forta dhe të besueshme 
midis huadhënësve nga sektori privat dhe komunave të Maqedonisë.  
 
“Ministria e Financave e mbështet plotësisht këtë skemë të garancisë dhe se një skemë e tillë 
është ndërmarrë në periudhë të përshtatshme, kur një numër i madh i komunave kanë plotësuar 
kriterin që të hynë në fazën e dytë të procesit të decentralizimit. Duke siguruar garanci për 
huazime nga komunat, do t’u mundësojë komunave fillimin e ndërtimit të historisë së tyre 
pozitive kreditore, si dhe të ndërtojnë mundësi më të madhe kreditore për të financuar nevojat e 
tyre të ardhshme”, tha Ministri i financave, z-ri Trajko Slaveski.   
 
SHËNIME PËR REDAKTORËT: 
Populli amerikan, përmes USAID, ka investuar më shumë se 450 milionë dollarë në Maqedoni 
që nga viti 1993. Aktualisht janë duke u zbatuar më shumë se 20 projekte me vlerë prej 30 
milion dollarë në vit. Këto projekte kanë për qëllim të përkrahin kalimin e Maqedonisë kah një 
demokraci multietnike të bazuar në treg të lirë. Këto përfshijnë iniciativa për përshpejtimin e 
rritjes ekonomike, zhvillim të institucioneve demokratike dhe arsimimin e qytetarëve për një 
ekonomi moderne. USAID siguron ndihmë  humanitare në më shumë se 100 shtete. Për më 
tepër informata vizitoni http://macedonia.usaid.gov.   

